ՀԻՄՆԱՎՈՐՈՒՄ
<<Գույք ամրացնելու և <<Հայաստանի ազգային արխիվ>> պետական ոչ առևտրային կազմակերպությանն անհատույց օգտագործման իրավունքով գույք տրամադրելու  և Հայաստանի Հանրապետության կառավարության 2002 թվականի օգոստոսի 22-ի թիվ 1406-ն որոշման մեջ փոփոխություն կատարելու մասին>> ՀՀ կառավարության որոշման նախագծի
Անհրաժեշտություն. 

Վերջին տարիներին ՀՀ Լոռու մարզի Վանաձոր լուծարված խոշոր արդյունաբերական ձեռնարկությունների (քիմիական կոմբինատ, արհեստական մանրաթելերի գործարան, էլեկտրոն գործարան և այլն) արխիվային փաստաթղթերի պահպանման համար անհրաժեշտ են լրացուցիչ տարածքներ: Սույն որոշման ընդունումով կբարելավի «Հայաստանի ազգային արխիվ» ՊՈԱԿ-ի Լոռու մարզային մասնաճյուղի շենքային պայմանները: 
Ընթացիկ իրավիճակը և խնդիրները.
ՀՀ Լոռու մարզի Վանաձոր լուծարված խոշոր արդյունաբերական ձեռնարկությունների փաստաթղթերը սահմանված կարգով հնարավոր չէ ընդունել պետական արխիվ անհրաժեշտ տարածքների բացակայության պատճառով, որից վտանգնվում է այդ փաստաթղթերի հետագա պահպանումը, ինչը կարող է հանգեցնել շատ քաղաքացիների օրինական շահերի պաշտպանության անհնարինության, միաժամանակ տվյալ շենքը 5 տարուց ավել չի շահագործվում, տանիքը և առաստաղը ենթարկվում են քայքայման, որը վնասում է այդ շենքի առաջին հարկում գտնվող արխիվի անվտանգ պահպանմանը: Արխիվային փաստաթղթերի ընդունման և պահպանման խնդիրը առկա է նաև Արմավիրի տարածարջանում:  Սույն որոշման ընդունումով կբարելավվի  <<Հայաստանի ազգայի արխիվ>> ՊՈԱԿ-ի Լոռու մարզային մասնաճյուղի և Արմավիրի տարածքային ներկայացուցչության շենքային պայմանները:
Կարգավորման նպատակը և բնույթը.

ՀՀ կառավարության որոշման ընդունմամբ  «Հայաստանի ազգային արխիվ» ՊՈԱԿ-ին կհատկացվի լրացուցիչ տարածք 

Նախագծի մշակման գործընթացում ներգրավված ինստիտուտները և անձինք

Նախագծի մշակմանը այլ ինստիտուտներ և անձինք չեն մասնակցել:

Ակնկալվող արդյունքը

ՀՀ կառավարության որոշման ընդունումը կապահովի պետական արխիվի գործառույթների լիարժեք իրականացումը:
	Նախագծի  ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունման դեպքում ՀՀ - ում ընդունված այլ իրավական ակտերում փոփոխություններ չեն նախատեսվում:

	2
	Միջազգային պայմանագրերով Հայաստանի հանրապետության ստանձնած պարտավորությունների հետ նախագիծը չի առընչվում:


Նախագծի ընդունման դեպքում պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:
Իրավական ակտի նախագծմանը և քննարկմանը հասարակությունը մասնակցություն չի ունեցել, քանի որ այն լայն հասարակական շահերի խնդիրներ չի շոշափում:

ՀՀ տարածքային կառավարման նախարարի առաջին տեղակալ
Վաչե Տերտերյան
